
raos idané.

"Nah, parindikan kakawian suarjanané ené tuara patut enlo lawangin cai. Nira nyapnyap ngaba sanjata wiréh kéto manul so lah Sang Ksatria luwih. Yadin buat kanyapnyapan tumbaké tong yogya katawengin olih kapanditaan. Ento nyapnyapan kabudayaan adanné. Muncuk sanjata ané lungid neherang kawangsaan. nah ento kasambat ksatria sujati. Ento kranané jani cai eda maselselan bena!

Iwasin cai gigin kolané suba patpat onya ketus. Yéning cai ngenehang maal giginé abesik aji berlian. yan silurin tondén masih adung. Reh giginé prabot iraga madahar sakancaning mahurip pinaka mustika. Tur madaharé totonan bena jani tan pagigi tuara nyidayang ngesop ane jaan-jaan. Yadiapin selselang, nanging makejang suba tulus lisik telah. Aruhhhh! Eda suba kenehanga! Nah dabdabang ané jani atur pajalané."


Keto Cokorde Darma mangandika. I Sadara getas rawosné lantas sregep sampun sayaga tumuli raris mamargi. Kacerita mangkin doh sampun pamarginé, tan kocapan sampun ngranjing ring tengah alasé ané marginé lintang sripit. cupet, nolor lurus dawa tur bet ulian pepohonan.

